ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի նոյեմբերի 24-ի թիվ 4 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ԵՊՀ-ԲՄԾՁԲ-23/2»
«Երևանի պետական համալսարան» Հիմնադրամի կարիքների համար ԵՊՀ աշխատակիցների առողջու​թյան ապահովագրության ծառայությունների ձեռքբերման նպատակով կազմակերպված ԵՊՀ-ԲՄԾՁԲ-23/2 ծածկագրով գնման ընթացակարգի գնահատող հանձնաժողովը  ստորև ներկայացնում է հրավերի վերաբերյալ 24.11.2023 թ. ստացված հարցադրումները և դրանց վերաբերյալ 24.11.2023 թ. տրամադրված պարզաբանումները՝

Հարցադրում N 1 (24.11.2023 թ.)  Ողջույն։
Բացառությունների 2-րդ կետը ձևակերպված է այսպես․ 

"Քրոնիկ հիվանդություններ և/կամ տարիքային փոփոխություններ, որոնք պահանջում են մշտական, և/կամ պահպանողական բուժում և դինամիկ հսկողություն (օրինակ՝ հիպերտոնիկ հիվանդություն, սրտի իշեմիկ հիվանդություն, վիճակ ԱԿՇ-ից և կորոնար անոթների ստենտավորումից հետո, աթերոսկլերոզ, դիսցիրկուլյատոր էնցեֆալոպաթիա, քրոնիկական երիկամային անբավարարություն և այլն) (բացառությամբ ծրագրով նախատեսված դեպքերի): Ապահովագրված անձի կողմից բժշկի նշանակումներին չհետևելու կամ դրանցից հրաժարվելու հետևանքով առաջացած ծախսերը։ Առանց բժշկի գրավոր ցուցումի կատարված ցանկացած բժշկական ծառայության վերաբերող ծախս": 

Միևնույն ժամանակ հրավերի տեխնիկական բնութագրի "ՔՐՈՆԻԿ ՀԻՎԱՆԴՈՒԹՅՈՒՆՆԵՐԻ ԲՈՒԺՈՒՄ" բաժնում նշված է "Քրոնիկ հիվանդությունների պահպանողական բուժում և դինամիկ հսկողություն"։ 

Խնդրում եմ մանրամասնել և տեղեկացնել, թե որ քրոնիկ հիվանդությունները պետք է ծրագրով հատուցելի լինեն, իսկ որոնք՝ ոչ, քանի որ վերոնշյալ 2 կետերոմ տեսնում ենք հակասություն։
Պարզաբանում N 1 (24.11.2023 թ.)  Բացառությունների ցանկի 2-րդ կետում չեն ներառվում "Քրոնիկ հիվանդությունների բուժում" բաժնում նշված մի շարք հիվանդություններ, որոնց վիրահատությունը փոխհատուցվում է ամբողջությամբ, իսկ պահպանողական բուժումը և դինամիկ հսկողությունը հրավերում նշված գումարի սահմաններում:
Հարցադրում N 2 (24.11.2023 թ.)  Խնդրում եմ մանրամասնել նաև բացառությունների 9-րդ կետը, որը հետևյալ կերպ է ձևակերպված․
"Արտահայտված էնդոկրինոպաթիաների վերաբերյալ խորհրդատվության, հետազոտման (ներառյալ լաբորատոր-գործիքային և դիֆերենցիալ դիագնոստիկա) և բուժման ծախսեր, շաքարային դիաբետ (I և II տիպ) և դրա բարդություններ": 

Այդյոք բացառության այս կետը նշանակում է, որ էնդոկրին հիվանդությունների մասով ծախսերը հատուցելի չեն։ Եթե ոչ, խնդրում եմ տեղեկացնել, թե կոնկրետ որ հիվանդությունները/ դեպքերն եք բացառություն համարում և ինչ ի նկատի ունեք "էնդոկրինոպաթիա" ասելով։
Պարզաբանում N 2 (24.11.2023 թ.)  Բացառությունների ցանկի 9-րդ կետը չի վերաբերվում քրոնիկ էնդոկրին հիվանդություններին, որոնք փոխհատուցվում են հրավերում նշված քրոնիկ հիվանդություններ բաժնի  պահպանողական բուժում և դինամիկ հսկողություն կետով:
Հարցադրում N 3 (24.11.2023 թ.)  Խնդրում եմ մանրամասնել նաև "Տարեկան պարտադիր բուժզննում" կետը և տեղեկացնել, արդյոք "Թոքերի գործիքային հետազոտություն և բժիշկ- թերապևտի զննում" ծառայությունը անհրաժեշտ է կազմակերպել ԵՊՀ ամբողջ աշխատակազմի համար և ինչ գործիքային հետազոտություն ի նկատի ունեք։ Խնդրում եմ նաև նշել, թե որ հետազոտություններն են անհրաժեշտ ներառել "Ռադիոակտիվ նյութերով և ռենտգենյան սարքավորումներով աշխատողների տարեկան պարտադիր բուժզննում" կետի ներքո։ Խնդրում եմ այս մասով ևս քանակ նշել։
Պարզաբանում N 3 (24.11.2023 թ.)  Տարեկան պարտադիր բուժզննում  անցնում են ԵՊՀ  ուսումնադաստիարակչական աշխատանքներին անմիջապես մասնակցող բոլոր աշխատողները: Թոքերի գործիքային հետազոտությունը դա Ֆլյուրոգրաֆիան է (ռենտգեն): Ռադիոակտիվ նյութերով և ռենտգենյան սարքավորումներով աշխատողների տարեկան պարտադիր բուժզննումը ներառում է հետևյալ մասնագետների զննությունը՝ թերապևտի, նյարդաբանի, ակնաբույժի, օտոլարինգոլոգի, մաշկավեներաբանի և մանկաբարձ-գինեկոլոգի, ինչպես նաև հետևյալ լաբորատոր և ֆունկցիոնալ հետազոտություններ՝ հեմոգլոբին, էրիթրոցիտներ, թրոմբոցիտներ, լեյկոֆորմուլա, էլեկտրասրտագրում, արտաքին շնչառական ֆունկցիա և թոքերի ռենտգենանկարահանում: Քանակը 15-20 հոգի:
Հարցադրում N 4 (24.11.2023 թ.)  Խնդրում ենք նաև տեղեկացնել, թե ինչ է նշանակում "ԱՏԱՄՆԱԲՈՒԺՈՒԹՅՈՒՆ" կետի "/ԼՐԱՑՈՒՑԻՉ/" նշագրումը։ Այդյոք սրանից կարելի է ենթադրել, որ ատամնաբուժության մասով լրացուցիչ արժեք է անհրաժեշտ տրամադրել։
Պարզաբանում N 4 (24.11.2023 թ.) Լրացուցիչ արժեք տրամադրելու կարիք չկա:
 Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ԵՊՀ-ԲՄԾՁԲ-23/2» ծածկագրով գնահատող հանձնաժողովի քարտուղար Ա. Աղուզումցյանին:

Հեռախոս՝ 060710009։
Էլեկոտրանային փոստ՝ gnumner@ysu.am։

